
Numri i lëndës: 2018:049918 

Datë: 31.08.2021 

Numri i dokumentit:     02132828 

 

P.nr.1005/2016 

NË EMËR TË POPULLIT 

 

GJYKATA THEMELORE PRIZREN – DEGA NË SUHAREKË, Departamenti i 

Përgjithshëm, Gjyqtari i vetëm gjykues Qemail Suka, me bashk. profesional Feim Bytyqi, në 

çështjen penale ndaj të akuzuarve Y. G., D. G. dhe E. M. nga fsh. D. komuna Suharekë, për 

shkak të veprës penale vjedhja e rëndë nga neni 327 par. 1.1 e lidhur me nenin 31 të KPRK-së, 

sipas aktakuzës së Prokurorisë Themelore në Prizren, PP.nr.3467/15, të datës 21.12.2016, me 

datë 31.08.2021 mori këtë: 

 

A K T G J Y K I M 

Ndaj të akuzuarve: 

1. Y. G., nga i ati R. e ëma Z. e lindur A. i lindur me dt.......... në fsh. D. komuna Suharekë, 

ku dhe tani jeton, i pa martuar, ka të kryer shkollën e mesme, i gjendjes së mesme 

ekonomike, shqiptar, shtetas i Republikës së Kosovës, më parë i pa dënuar, me nr. 

personal .............., 

 

2. D. G., nga i ati B. e nëna Gj. e lindur D., i lindur më .......... në fsh. D. ku dhe tani jetoni 

martuar, ka të kryer shkollën e mesme i gjendjes së mirë ekonomike shqiptar, shtetas i 

Republikës së Kosovës, më parë i pa dënuar, me nr. personal ..............., 

 

 

3. E. M., nga i ati O. e nëna R. e lindur Gj. i lindur më ........... në fsh. D. komuna Suharekë 

ku dhe tani jeton, i pa martuar, ka të kryer shkollën fillore, i gjendjes së mirë ekonomike, 

shqiptar, shtetas i Republikës së Kosovës, më parë i pa dënuar, me nr. personal 

..................., 

 

 

Në bazë të nenit 363 par. 1 pika 1.1 e  KPP-së, 
 

REFUZOHET AKUZA 

 

Sepse me datë 19.03.2015 në kohë të pa përcaktuar në fshatin V. komuna Suharekë, me qëllim 

të përfitimit të kundërligjshëm për vete, në shtëpinë e të dëmtuarit Q. M., në atë mënyrë që 

shfrytëzojnë momentin e volitshëm mos prezencën e të dëmtuarit, ku me forcë hyjnë përmes 

dritares së shtëpisë, nga ku marrin 300 € para të gatshme si dhe një armë zjarri e cila armë ka 

qenë pronë e të ndjerit R. M., dëmtojnë shtëpinë dhe largohet nga vendi i ngjarjes. 

 

 



 Numri i lëndës: 2018:049918 
 Datë: 31.08.2021 
 Numri i dokumentit: 02132828 
 

2 (2)  

   
2
0
1
8
:0
4
9
9
1
9

 

-Me këto veprime kishin për të kryer veprën penale vjedhja e rëndë  nga neni 327 par. 1.1 e lidhur 

me nenin 31 të KP-së. 

 

Shpenzimet e procedurës penale të ngelin në ngarkesë të mjeteve buxhetore të gjykatës. 

  

I dëmtuari, Q. M. nga fsh. V. komuna Suharekë, udhëzohet që kërkesën pasurore juridike ta 

realizoj në kontest të rregullt civil. 

 

A r s y e t i m 

 

Prokuroria Themelore në Prizren, kësaj gjykate i ka parashtruar aktakuzën PP.nr.3467/2015 të 

datës 21.12.2016, me të cilën i ka akuzuar,  Y. G., D. G. dhe E. M. nga fsh. D. komuna Suharekë, 

për shkak të veprës penale vjedhja e rëndë nga neni 327 par. 1.1 e lidhur me nenin 31 të KPRK-

së  

Në shqyrtimi gjyqësor të mbajtur më 24.08.2021, në fjalën përfundimtare prokurori i shtetit 

deklaron se pas analizimit të provave materiale dhe personale nuk mundë të vërtetohet përtej 

dyshimit të bazuar mirë se këtu të akuzuarit janë kryerës të veprës penale si në aktakuzë, andaj 

konform nenit 52 të KPP-së, tërhiqem nga ndjekja. 

Pas tërheqjes nga ndjekja ndaj të akuzuarve nga ana e prokurorit të shtetit: 

Gjykata konform nenit 363 par. 1 pika 1.1 e  KPP-së, merr aktgjykim me të cilin refuzohet 
akuza ndaj të akuzuarve Y. G., D. G. dhe E. M. nga fsh. D. komuna Suharekë, për shkak të 

veprës penale vjedhja e rëndë nga neni 327 par. 1.1 e lidhur me nenin 31 të KP-së, 

 

Në përputhje me nenin 454 par.1 të KPP-së, është vendosur që shpenzimet e procedurës penale 

të ngelin në ngarkesë të mjeteve buxhetore të gjykatës. 

 

Në përputhje me nenin 463 par. 3 të KPP-së, është vendosur për kërkesën pasurore-juridike. 

 

GJYKATA THEMELORE  PRIZREN – DEGA NË SUHAREKË 

P.nr.1005/2016 të dt. 31.08.2021  

Bashk.Profesional                    Gjyqtari 

    Feim Bytyqi               Qemail Suka 

 

 

UDHËZIM JURIDIK:  Kundër këtij aktgjykimi pala e pakënaqur ka të drejtë ankese në afat 

prej 15 ditësh, pas marrjes së të njëjtit - Gjykatës së Apelit në Prishtinë, 

e nëpërmjet të kësaj gjykate. 


